
C.nr.1861/2021 

 
 

GJYKATA THEMELORE NË GJILAN -Departamenti i Përgjithshëm, gjyqtarja Florije 

Qerimi, me bashkëpunëtoren profesionale Shkurte Kadriu, në çështjen juridike kontestimore të 

paditësit A I. nga Gj., të cilin me autorizim e përfaqëson Halit Azemi avokat nga Gjilani, 

kundër të paditurit Sh. A. nga Gj., Rr.“K. D.”, nr.9, me objekt kontesti padi për lirimin e 

shtëpisë nga njerëzit dhe sendet, jashtë seance, më datë 11.01.2024, mori këtë:  

  A K T V E N D I M 

 

Hudhet poshtë e palejuar padia e paditësit A. I. nga Gj., e paraqitur ndaj të paditurit Sh. A. nga 

Gj., me objekt kontesti padi për lirimin e shtëpisë nga njerëzit dhe sendet. 

 

A r s y e t i m 

 

Paditësi A. I. nga Gj., përmes përfaqësuesit të tij Halit Azemi avokat nga Gjilani, ka 

parashtruar padi në këtë gjykatë më datë 15.12.2021, kundër të paditurit Sh. A. nga Gj., me 

objekt kontesti padi për lirimin e shtëpisë nga njerëzit dhe sendet. 

 

Gjykata me Aktvendimin C.nr.1861/2021, të datës 26.10.2023, e ka obliguar paditësin që në 

afat prej 3 ditësh ta plotësojë padinë duke e rregulluar legjitimiteti real aktiv të palës paditëse 

në procedurë. 

 

Paditësi, përmes parashtresës së të autorizuarit të tij të datës 08.11.2023, mbi plotësimin e 

padisë, i njëjti nuk e ka plotësuar padinë me dëshminë e vdekjes për paraardhësin e paditësit të 

ndjerin Xh. I..  

 

Andaj, gjykata pasi ka shqyrtuar parashtresën e paditësit, të datës 08.11.2023 ka gjetur se 

paditësi nuk e ka plotësuar padinë konform Aktvendimit C.nr.1861/2021 të datës 26.10.2023, e 

sipas vlerësimit të gjykatës në rastin konkret pala paditëse edhe përkundër që e ka pasur të 

qartë sipas aktvendimit të sipër cekur se duhet ta plotësojë padinë me legjitimitetin real aktiv, 

me emrat e të gjithë trashëgimtarëve të rendit të parë të ndjerit Xh. I. (paraardhësit të paditësit), 

e që e njëjta do të duhej rregulluar sipas këtij aktvendimi. 

 

Bazuar në dispozitat e nenit 76 të LPK-ës, parashihet se “Gjatë tërë procedurës gjykata duhet 

të kujdeset, sipas detyrës zyrtare, nëse personi që paraqitet si palë mund të jetë palë në 

procedurë...” meqë mungesa e legjitimitetit real aktiv është prezumim i natyrës materialo 

juridike, për të cilën gjykata duhet të kujdeset ex officio gjatë gjitha fazave të procedurës dhe 

meqë legjitimteti real nënkupton detyrimisht një raport juridiko civil të palëve ndërgjyqëse për 

të drejtën e tyre subjektive për të cilën është filluar kontesti, dhe nenit  102 parag. 3 të Ligjit të 

Procedurës Kontestimore (LPK), me të cilën është paraparë se “Do të konsiderohet se është 

tërhequr parashtresa po që se nuk i kthehet gjykatës brenda afatit të caktuar, e në qoftë se i 

kthehet pa u korrigjuar, gjegjësisht pa u plotësuar, parashtresa do të hidhet poshtë”,  gjykata 

gjeti se duhet hudhë si të palejuar padinë e paditësit në mungesë të raportit juridiko civil, 

respektivisht të mungesës së legjitimitetit real aktiv andaj edhe vendosi si në dispozitiv të këtij 

aktvendimi. 

 

Nga të cekurat, dhe në bazë të nenit 102.3 dhe 142 të LPK-së, u vendos si në dispozitiv të këtij 

aktvendimi. 

 

Gjykata Themelore në Gjilan-Departamenti i Përgjithshëm 

                                                C.nr.1861/2021, me datë 12.01.2024 

 

                                                                                                                 Gjyqtarja, 

                                                                                                       Florije  Qerimi  

 

 

 

UDHËZIMI JURIDIK: Kundër këtij aktvendimi është e lejuar ankesa në afat prej 15 ditësh nga 

dita e pranimit të tij, Gjykatës së Apelit të Kosovës në Prishtinë, përmes kësaj gjykate. 

 

 


